
STS.2 Caracterisar modas da viver e spazis da viver

renviamentsCumpetenza precedenta: NUS.7.3, NUS.7.4

FSP - Svilup global e pasch1. Las scolaras ed ils scolars san identifitgar ed ordinar structuras ed
moviments da la populaziun.

Geografia: populaziun e migraziun
STS.2.1 Las scolaras ed ils scolars ...

san descriver repartiziuns e svilups da la populaziun en regiuns specificas dal mund e
cumparegliar a maun da diagrams da la populaziun. augment global da la populaziun

a3

san identifitgar moviments actuals da la populaziun, structurar quels territorialmain e
temporalmain sco era declerar motivs per la migraziun. migraziun en Svizra; motivs da migraziun

economics, socials, ecologics e politics

b

san discutar tge consequenzas che la migraziun ha per las persunas pertutgadas e per
la societad che recepescha ellas.

c

renviamentsCumpetenza precedenta: NUS.7.1, NUS.7.2, NUS.7.4

FSP - Svilup global e pasch
ERC.5.5

2. Las scolaras ed ils scolars san cumparegliar modas da viver d'umans
en differents spazis da viver.

Geografia: modas da viver ed inegualitads
STS.2.2 Las scolaras ed ils scolars ...

san preschentar atgnas ideas da modas da viver famigliaras ed estras, cumparegliar
cun autras ed ordinar. mental maps

a3
san perscrutar, caracterisar e cumparegliar modas da viver passadas ed actualas en
differents territoris (p.ex. svilups demografics en il chantun Grischun, dal vitg da purs a
la destinaziun turistica cun exempels concrets, emigraziun-immigraziun en il
Grischun). funcziuns da basa da l'existenza

b

san descriver inegualitads socialas, declerar lur motivs e giuditgar cundiziuns da viver
en differents spazis da viver. povradad, fom, furmaziun

c

san perscrutar ils effects d'inegualitads socialas, giuditgar mesiras per reducir talas
(p.ex. finamiras millennaras, cooperaziun al svilup) e sviluppar atgnas ideas en chaussa.

d

renviamentsCumpetenza precedenta: NUS.7.4, NUS.8.1, NUS.8.2, NUS.8.3

3. Las scolaras ed ils scolars san analisar la dinamica en territoris urbans
e rurals.

Geografia: dinamica en citad e sin la champagna
STS.2.3 Las scolaras ed ils scolars ...

san preschentar atgnas ideas da territoris urbans e rurals, cumparegliar cun auters e
metter en dumonda.

a3
san identifitgar e cumparegliar caracteristicas e funcziuns da territoris urbans e
rurals. funcziun da center, da recreaziun, d'abitar, repartiziun da la populaziun, naziunalitads

b

san examinar e denominar svilups e midadas en territoris urbans e rurals. aglomeraziun,

svilup da l'abitadi, urbanisaziun, fugia da la champagna, facturs push/pull, segregaziun

c

san metter en dumonda effects reciprocs tranter territoris urbans e rurals e deducir da
quai consequenzas per l'uman e l'ambient che vegnan chaschunadas da quels effects.

d FSP - Politica, democrazia e
dretgs umans

renviamentsCumpetenza precedenta: NUS.7.3, NUS.8.2

FSP - Ambient natiral e
resursas

4. Las scolaras ed ils scolars san perscrutar mobilitad e transport.

Geografia: mobilitad e transport
STS.2.4 Las scolaras ed ils scolars ...

san analisar a maun d'exempels da la Svizra ed en il context global il svilup dal
transport da persunas e rauba, sco era il svilup da la tecnica da communicaziun.

a3
san perscrutar e denominar ils effects da transport e mobilitad sin uman, ambient e
structuras territorialas (p.ex. effects da la construcziun da la Viafier retica, da
l'engrondiment dal Gottard e dal San Bernardin, da la nova lingia da viafier tras las Alps
[NVTA] sco era da l'introducziun da l'automobil en il Grischun). traffic public, traffic individual

b

enconuschan criteris per in cumportament da mobilitad persistent e segir e san
applitgar quels per reflectar davart l'agen cumportament da mobilitad.

c

renviamentsCumpetenza precedenta: NUS.7.3, NUS.8.2

FSP - Economia e consum
FSP - Ambient natiral e
resursas
NT.9.1
NT.9.2
NT.9.3

5. Las scolaras ed ils scolars san giuditgar l'impurtanza dal turissem.

Geografia: turissem
STS.2.5 Las scolaras ed ils scolars ...

san descriver ed ordinar il cumportament da turist/-as en cumparegliaziun cun
indicaturs statistics (p.ex. destinaziuns, intent, durada, furma, pernottaziun, meds da
transport).

a3

san descriver furmas dal turissem a maun d'exempels dal territori alpin svizzer e dal
territori mediterran sco era caracterisar l'impurtanza economica per ina schelta da
regiuns. turissem individual. turissem da massa, turissem miaivel

b

san giuditgar l'influenza d'activitads turisticas sin regiuns muntagnardas e da costa e
denominar lur effects per uman ed ambient (p.ex. furmas intensivas ed extensivas da
turissem, sport da naiv). turissem d'enviern e da stad, traffic, infrastructura, midadas da la cuntrada

c

san declerar ils giavischs dal turissem persistent e pondereschan tals areguard l'atgna
concepziun da vacanzas.

d

Exempel da planisaziun

Referiments tranter geografia ed
istorgia

Sche geografia ed istorgia vegnan instruidas a moda parallela, èsi
pussaivel da far referiments tranter quests dus roms. En la tabella
qua sutvart vegnan documentads quests referiments sco puncts
cuminaivels da contact, e quai supponind che las cumpetenzas dal
plan d'instrucziun tar ils champs tematics proponids vegnian
resumadas. En quest connex stoi vegnir resguardà che la proposta
d'instrucziun è mo ina da las variantas pussaivlas. Ultra da quai
daventi evident che pliras cumpetenzas vegnan pretendidas e
promovidas tar ils champs tematics respectivs e che plirs stgalims da
cumpetenza vegnan pledads per regla en las differentas lecziuns.

